
Opinion i Këshillit të Mediave të Shkruara të Kosovës ndaj 

ankesës së Agim Bahtiri, kryetar i Komunës së Mitrovicës 

kundër portalit Gazeta Metro 

 

 

Këshilli i Mediave të Shkruara të Kosovës në mbledhjen e 

tij të mbajtur më 11 shtator 2018, shqyrtoi ankesën e Agim 

Bahtirit kundër portalit Gazeta Metro lidhur me artikullin 

“Modelja 20 vjeçe bëhet shefe e kabinetit të Agim Bahtirit 

vetëm një muaj pas diplomimit” dhe nxori këtë 

- Ankesa miratohet  

 

 

 

 

 



 

 

A R S Y E T I M I 

 

 

 

Në ankesë thuhet se artikulli i botuar në Gazeta Metro më 

17 korrik 2018, “Modelja 20 vjeçe bëhet shefe e kabinetit  

të Agim Bahtirit vetëm një muaj pas diplomimit” është i 

pavërtetë dhe shpifës, sepse Rona Tmava nuk është pranuar 

në marrëdhënie të rregullt pune në vendin e shefes së 

kabinetit të kryetarit të Komunës së Mitrovicës. Ajo ka 

qenë vetëm praktikante pë disa ditë, kjo mund të 

konstatohet në bazë të vendimit të saj për praktikante. 

 

Gjithashtu në ankesë thuhet se portali Gazeta Metro nuk ka 

kërkuar prononcim e zyrtarëve të Komunës për këtë çështje. 

 

KMShK pasi shqyrtoi ankesën dhe artikullin gjeti se është 

shkelur Kreu II (raportimi i së vërtetës), si dhe Kreu IV 

(e drejta për t’u përgjigjur) të Kodit të Mediave të 

Kosovës. Me këtë rast bordi i KMShK-së kishte dëshmi se 

Rona Tmava ka vendim të praktikantes, si dhe në artikull 

mungonte prononcimi i zyrës për informim të kabinetit të 

kryetarit të Komunës së Mitrovicës. 

 

  

 

Bazuar në atë që u tha më lartë, KMShK vendosi si në 

dispozitiv të këtij opinioni.  

 

 

 

Këshilli i Mediave të Shkruara të Kosovës 


